
Ojibway - Literacy and Basic Skills Program

ᓂᑕᐧᐃᐱᐃᑫᐧᐃᓐ ᑲᔦ ᑯᑕᑭᔭᓐ ᑲᐧᐁᓐᑕᑭᓐ ᑭᑭᓄᐊᒪᑫᐧᐃᓇᓐ

ᐊᐧᐁ ᐅᓐᑌᕆᐅ ᐅᑭᒪᐧᐃᓐ ᑲᑭᐧᐊᐧᐁᓇᑐᒡ ᓂᑕᐧᐃᐱᐃᑫᐧᐃᓐ ᑲᔦ ᑯᑕᑭᔭᓐ ᑲᐧᐁᓐᑕᑭᓐ ᑭᑭᓄᐊᒪᑫᐧᐃᓇᓐ ᑭᐸᑭᑎᓂᑲᑌᐧᐊᓐ ᓂᑕᐧᐃᐱᐃᑫᐧᐃᓐ, 
ᐊᑭᑕᓱᓂᐱᐃᑫᐧᐃᓇᓐ ᑲᔦ ᑯᑕᑭᔭᓐ ᐯᐸᑲᓐ ᑭᑭᓄᐊᒪᑫᐧᐃᓇᓐ ᑲᐱᒪᓄᑲᑌᑭᓐ ᒋᐅᒋ ᐧᐃᒋᐃᑯᐧᐊᒡ ᐊᐧᐁᓀᓇᒃ ᒋᐊᓂᑲᔥᑭᑐᐧᐊᒡ ᐃᔥᐱ ᑭᑭᓄᐊᒪᑫᐧᐃᓇᓐ ᑫᒪ ᑲᔦ 
ᐊᓄᑭᐧᐃ ᑭᑭᓄᐊᒪᑫᐧᐃᓇᓐ, ᐊᓄᑭᐧᐃᓐ ᑫᒪ ᑲᔦ ᐱᓂᔥ ᐧᐃᓂᑯ ᑲᐃᔑᐊᓐᑕᐧᐁᑕᒃ ᑲᐧᐃᐃᔑᒋᑫᒡ ᒋᐃᔑᑲᔥᑭᐅᒡ.

ᐁᑯᓀᓐ ᑎᓄᐧᐃ ᐧᐃᑐᑲᑫᐧᐃᓇᓐ ᑲᐊᔭᒪᑲᑭᓐ ᐅᐅᒪ?

ᐅᓄ ᐱᑯ ᑎᓄᐧᐃ ᐧᐃᑐᑲᑫᐧᐃᓇᓐ ᑲᐧᐃᓐ ᒋᑎᐸᐃᑫᐊᑲᓂᐧᐃᐧᐊᒡ ᐅᐅᒪ ᒋᐅᒋ ᐧᐃᑐᑲᐧᐃᐧᑕ ᑲᐧᐃᑭᑭᓄᐊᒪᑯᓯᐧᐊᒡ ᑲᔦ ᐧᐃᑐᑲᐧᐊᑲᓂᐧᐃᐧᐊᒃ ᐊᐧᐁᓀᓇᒃ 
ᒋᓂᑕᐧᐊᑭᓐᑕᒧᐧᐊᒡ ᐅᔑᐱᐃᑫᐧᐃᓂ, ᓂᑕᐧᐃᐱᐃᑫᐧᐃᓐ, ᐊᑭᑕᓱᓂᐱᐃᑫᐧᐃᓇᓐ ᑲᔦ ᑯᑕᑭᔭᓐ ᐯᐸᑲᓐ ᑭᑭᓄᐊᒪᑫᐧᐃᓇᓐ ᐁᑲ ᔕᑲᓱ ᐊᑯᔥᑲᐧᐃᓐ ᑲᑭᐅᒋ 
ᐊᐱᒋᔥᑲᐧᐊᒡ ᐅᐅᒪ ᐅᓐᑌᕆᐅ ᑭᑭᓄᐊᒪᑫᐧᐃᓂᒃ. ᐧᐁᑎ ᑕᔥ ᐅᒋᑕᓇᓄᑲᑌᐧᐊᓐ ᑕᔑᑫᐧᐃᓂ ᑭᑭᓄᐊᒪᑫᐧᐃᑲᒥᑯᒃ, ᑕᔑᑫᐧᐃᓂᒃ ᑲᐅᒋ ᐱᒥᐧᐃᒋᑲᑌᒃ ᑭᒋ 
ᑭᑭᓄᐊᒪᑫᐧᐃᓇᓐ ᑲᔦ ᑕᔥ ᐃᑯ ᑯᑕᑭᔭᓐ ᐊᓄᑭᐧᐃ ᑭᑭᓄᐊᒪᑫᐧᐃᓇᓐ.

ᐊᐧᐁᓀᓇᒃ ᐃᑯ ᐅᐅᒪ ᑕᑭᐅᒋ ᐧᐃᑐᑲᐧᐊᑲᓂᐧᐃᐧᐊᒃ ᒋᐅᒋ ᑭᑫᓐᑕᒧᐧᐊᒡ ᐊᓐᑎ ᑫᐅᒋ ᒪᒋᑭᑭᓄᐊᒪᑯᓯᐧᐊᒡ ᒥᑕᔥ ᐊᐸᓐ ᐧᐃᓇᐧᐊ ᒋᐧᐊᐧᐁᓇᑐᐧᐊᒡ ᒋᐱᒥ 
ᑭᑭᓄᐊᒪᑯᓯᐧᐊᒡ. ᐯᐸᑲᓐ ᐃᓇᑫ ᐃᔑᐱᒥᐧᐃᒋᑲᑌᐧᐊᓐ ᑭᑭᓄᐊᒪᑫᐧᐃ ᐧᐃᑐᑲᑫᐧᐃᓇᓐ ᑎᓄᑲᓐ ᑲᐸᐯᔑᑯ ᐱᒥ ᑭᑭᓄᐊᒪᑫᐧᐊᒡ, ᑲᐃᔑ ᐊᔭᐧᐊᒋᓄᐧᐊᒡ ᑲᒪᒪᐧᐃ 
ᑭᑭᓄᐊᒪᐧᐃᐧᑕ ᑫᒪ ᑲᔦ ᐃᐃᒪ ᒪᔭᒻ ᑲᑕᔑ ᒪᒪᐧᐃ ᑭᑭᓄᐊᒪᑎᓇᓂᐧᐊᒃ.

ᑭᔥᐱᓐ ᐊᐧᐁᓀᓐ ᑲᐊᓐᑕᐧᐁᑕᒃ ᐃᔥᐱᑭᑫᑕᓱᐧᐃ ᑭᑭᓄᐊᒪᑯᐧᐃᓐ, ᑕᐊᓐᑕᐧᐁᑕᑯᓯ ᒋᑭᑭᐊᐸᒋᑐᒡ ᒪᒪᓐᑕᐧᐃ ᐱᐧᐊᐱᑯ ᐊᐸᒋᑕᐧᐃᓂ. ᐃᐃᒪ ᑕᔥ ᐧᐃᓐ ᑭᒋ 
ᑭᑭᓄᐊᒪᑎᐧᐃᑲᒥᑯᓐ ᐊᔭᐧᐊᓐ ᑎᓄᐧᐃ ᐧᐃᑐᑲᑫᐧᐃᓇᓐ ᑲᐸᑭᑎᓂᑲᑌᑭᓐ ᑲᐧᐃᐊᓂ ᐃᔥᐱᔥᑲᒡ ᐅᑭᑭᓄᐊᒪᑯᐧᐃᓐ ᒋᐅᒋ ᐧᐃᒋᐃᑯᒡ ᒋᐊᓂᔑᐱᓐᑎᑫᒡ ᑭᒋ 
ᑭᑭᓄᐊᒪᑎᐧᐃᑲᒥᑯᒃ ᒋᐱᒥ ᑭᑭᓄᐊᒪᐧᐊᑲᓂᐧᐃᒡ ᑫᒪ ᑲᔦ ᐊᓄᑭᐧᐃ ᑭᑭᓄᐊᒪᑯᐧᐃᓂᒃ (ᑎᓄᑲᓐ ᐊᓄᑭᐧᐃ ᑭᑭᓄᐊᒪᑯᐧᐃᓐ).

ᐊᐧᐁᓀᓐ ᐅᐧᐁᓂ ᑫᑭᐅᑕᐱᓇᑭᐸᓐ?

ᐊᐧᐁᓀᓐ ᐃᑯ ᐅᑲᑭᐅᑕᐱᓇᓐ ᐅᐅᒪ ᒋᐅᒋ ᐧᐃᒋᐊᑲᓂᐧᐃᒡ ᒣᐧᑲ ᐁᑲ ᑲᐱᒥ ᑭᑭᓄᐊᒪᑯᓯᒡ ᑲᔦ ᑲᓂᑕ ᔕᑲᓇᔑᒧᐧᐊᒡ ᑲᔦ ᑲᓂᑕ ᐸᐧᑲᐃᔑᒧᐧᐊᒡ. ᒥᐅᒪ ᑲᔦ 
ᐁᐅᒋᐧᐃᒋᐊᑲᓂᐧᐃᐧᐊᒡ ᑎᓄᐧᐊᒃ ᐃᑭ ᑲᐱᒥ ᐧᐃᑐᑲᐧᐃᐧᑕ ᑎᓄᑲᓐ ᐅᑭᒪᐧᐃᓂᒃ ᑲᐅᒋᒃ ᐧᐃᒋᐃᑯᐧᐃᓐ ᐅᓐᑌᕆᐅ ᐊᓄᑭᐃᐧᐁᐧᐃᓐ ᑲᐃᔑᓂᑲᑌᒃ.

ᒥᐅᒪ ᑲᑭᐃᐧᓇᑌᒃ ᒋᐅᒋ ᐧᐃᒋᐃᑯᐧᐊᒡ ᐅᐅᒪ ᑲᐃᔑᐱᒥ ᐧᐃᑐᑲᐃᐧᑕ ᐃᐃᒪ ᐯᐸᑲᓐ ᑲᐊᐃᔑᑭᐧᔐᐧᐊᒡ ᑲᔦ ᐯᐸᑲᓐ ᑲᐅᓐᑕᑲᓀᓯᐧᐊᒡ, ᓂᑕᐧᐃᐱᐃᑫᐧᐃᓐ ᑲᔦ 
ᑯᑕᑭᔭᓐ ᑲᐧᐁᓐᑕᑭᓐ ᑭᑭᓄᐊᒪᑫᐧᐃᓇᓐ ᐧᐃᑐᑲᑫᐧᐃᓇᓐ ᐅᒋᐧᐃᒋᐊᑲᓂᐧᐃᐧᐊᒃ ᐧᐁᒥᑎᑯᔑᐧᐊᒃ, ᐁᑲ ᑲᐅᓯᑌᐧᐊᒡ, ᐸᐧᑲᐃᔕᒃ ᑲᔦ ᐊᓂᔑᓇᐯᒃ.

ᐊᓐᑎ ᑫᑭᐅᒋᑌᐱᓇᒪᐸᓐ ᐅᐅᐧᐁ ᑎᓄᐧᐃ ᐧᐃᑐᑲᑫᐧᐃᓐ?

ᐅᓄᐧᐁᓂᐧᐊᓐ ᑎᓄᐧᐃ ᐧᐃᑐᑲᑫᐧᐃᓇᓐ ᐊᔭᒪᑲᑐᓐ ᐃᐃᒪ ᐊᐧᐊᔑᒣ 200 ᐧᐃᒋᐃᐧᐁᐧᐃᑲᒥᑯᓐ ᑫᒪ 300 ᑕᓯᓄᐧᐊᓐ ᑲᑕᓇᓄᑲᒋᑲᑌᑭᓐ ᐅᐅᒪ ᒥᓯᐧᐁ ᐅᓐᑌᕆᐅ.

1-800-387-5656
(416) 326-5656 ᐧᐁᑎ ᑐᕋᓐᑐ

www.ontario.ca/employmentontario

